
				এই পাতাটির মুদ্রণ সংশোধন করা প্রয়োজন। 
বৌদ্ধ উপাখ্যান। \ :
সিংহের দীক্ষা ।
একদা রাজগৃহ নগরে কতিপয় খ্যাতনামা ব্যক্তি সভাস্থলে সমবেত হইয়া বুদ্ধ, ধর্ম্ম ও সঙ্ঘের যথেষ্ট প্রশংসা করিতেছিলেন। সেই সময়ে নিগ্রস্থ नवनाडूङ সিংহ নামক জনৈক ব্যক্তি উক্ত সভীস্থলে উপস্থিত ছিলেন। তিনি ভগবান বুদ্ধ, তঁহার ধর্ম্ম ও সন্তেযর সুখ্যাতির কথা শ্রবণ করিয়া মনে মনে চিন্তা করিতে লাগিলেন, তথাগত প্রকৃতই বুদ্ধ ; আমি অবশ্যই তঁাহার সাক্ষাৎকার লাভ করিয়া চরিতার্থ হইব । এই সঙ্কল্প করিয়া তিনি নিগ্রন্থগুরু জ্ঞাতপুত্রের নিকট গমন করিলেন এবং তঁহাকে সসন্মানে অভিবাদন পুরঃসর কহিলেন, “দেব, আমি বুদ্ধদেব নামক শ্রমণকে দর্শন করিবার নিমিত্ত অতিশয় উৎসুক হইয়াছি। আপনি যদ্যপি অনুমতি দান করেন তাহা হইলে তঁহার দর্শন লাভ করিয়া মনস্কামনা পূর্ণ করি।”
জ্ঞাতপুত্র বলিলেন, “সিংহ, আমরা কর্ম্মের ফলাফল স্বীকার করিয়া থাকি। কিন্তু গৌতম বুদ্ধ তাহার অনুমোদন করেন না। সুতরাং তঁাহার সাক্ষাৎকার লাভ করিবার আবশ্যকতা কি ? গৌতম কর্ম্মরাহিত্যই শিক্ষাদান করেন এবং এই মন্ত্রেই সকল শিস্যকে দীক্ষিত করিয়া থাকেন।” এই কথা শুনিয়া সিংহ বুদ্ধের প্রতি বীতশ্রদ্ধ হইয়া তাহার দর্শনলাভের অভীষ্মা পরিত্যাগ করিলেন ।
পূর্বোক্তরূপে পুনরায় বুদ্ধ, ধর্ম্ম ও সঙ্ঘের প্রশংসার কথা শুনিয়া সিংহের হৃদয়ে বুদ্ধদৰ্শনকামনা বলবতী হইল ; কিন্তু নিগ্রন্থগুরু জ্ঞাতপুত্র আবার তাহাতে আপত্তি করিলেন ; সুতরাং, র্তাহার অভিলাষ পূর্ণ হইল না।


	তৃতীয় বার সিংহ গৌতমের যশ ও সুখ্যাতির কথা শুনিয়া তাঁহাকে দর্শন করিবার জন্য ব্যাকুল হইলেন এবং চিন্তা করিতে লাগিলেন, গৌতম অবশ্যই বুদ্ধত্ব লাভ করিয়াছেন নতুবা গ্রামবাসী সকলেই তাহার ধর্ম্মের প্রশংসা করে। কেন ? এইবার আমি অজ্ঞাতপুত্রের অনুমতি গ্রহণ না করিয়াই তাহার নিকট গমন করিব। এইরূপ’স্থির করিয়া তিনি ভগবান বুদ্ধদেবের নিকট উপস্থিত হইলেন এবং বলিলেন, “দেব, আমি শুনিয়াছি, আপনি কর্ম্মের ফলাফলের উপর আস্থা স্থাপন করেন না এবং কর্ম্মরাহিত্যই প্রচার করেন ও

